
	1. ՀՀ ֆինանսների նախարարություն
	25.11.2024թ.
№ 01/34/24125-2024

	Ուսումնասիրելով Ձեր 18․10.2024թ.-ի N ԱԱ/06/31252-2024 գրությամբ ներկայացված «Հայաստանի Հանրապետության կառավարության 2018 թվականի ապրիլի 12-ի N 489-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք, որ ՀՀ ֆինանսների նախարարությունը սկզբունքային առումով առարկություններ չունի:
[bookmark: _Hlk185578177]Միևնույն ժամանակ, հետագա տարընկալումներից խուսափելու նպատակով առաջարկում ենք Նախագծի 1-ին կետի 3-րդ ենթակետում սահմանել, որ ՀՀ առողջապահության նախարարության «Թոքաբանության ազգային կենտրոն» և «Ինֆեկցիոն հիվանդությունների ազգային կենտրոն» ՓԲԸ-ների կողմից ՄԻԱՎ/ՁԻԱՀ-ի և տուբերկուլոզի դեմ պայքարի ազգային ծրագրի շրջանակներում կատարվող` հակառետրովիրուսային և հակատուբերկուլոզային դեղերի, ինչպես նաև ՄԻԱՎ/ՁԻԱՀ-ի և տուբերկուլոզի ախտորոշման թեստ հավաքածուների մատակարարման և ծառայությունների մատուցման գործարքները ՀՀ հարկային օրենսգրքի 62-րդ հոդվածի 7-րդ մասի կիրառության իմաստով համարվում են անհատույց գործարքներ:
Միաժամանակ, համաձայն Նախագծին կից ներկայացված հիմնավորման, Նախագծի ընդունմամբ ՀՀ պետական բյուջեի եկամուտների էական նվազեցում կամ ծախսերի ավելացում տեղի չի ունենա:
Այս կապակցությամբ առաջարկում ենք իրավական ակտերի նախագծերը ներկայացնելիս դրանց կից տեղեկանք-հիմնավորումներում ֆինանսական գնահատականներին վերաբերող տեղեկատվությունները ներկայացնել առավել հստակ՝ կամ բացառել լրացուցիչ ծախսերի անհրաժեշտությունը, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատականը:
	
Ընդունվել է ի գիտություն









Ընդունվել է 
Կատարվել է համապատասխան փոփոխություն

















Ընդունվել է ի գիտություն
Նախագծի հիմնավորման մեջ կատարվել է առաջարկը նախատեսված էր:  



Ընդունվել է ի գիտություն 


	2. ՀՀ պետական եկամուտների կոմիտե 
	29.10.2024թ.
01/3-4/68487-2024

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2018 թվականի ապրիլի 12-ի N 489-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է ի գիտություն 


	3. ՀՀ արդարադատության նախարարություն 
	15.01.2025թ.
/27.1/1296-2025

	«Հայաստանի Հանրապետության կառավարության 2018 թվականի ապրիլի 12-ի N 489-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝
1. Հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, անհրաժեշտ է Նախագծի 1-ին կետում «լրացումներ» բառը փոխարինել «լրացում» բառով, նկատի ունենալով այն հանգամանքը, որ Նախագծի 1-ին կետի միայն 3-րդ ենթակետով է նախատեսվում կատարել լրացում:
2. Նախագծի նախաբանում կիրառված օրենքի կրճատ անվանումը անհրաժեշտ է շտկել, նկատի ունենալով՝ «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթը, որի համաձայն՝ օրենքի կրճատ անվանումը հիշատակելիս դրանում նշվում է օրենքի վերնագիրը, ուստի անհրաժեշտ է հանել «Հայաստանի Հանրապետության» բառերը:
3. Նախագծի 1-ին կետի 1-ին և 2-րդ ենթակետով փոխարինվող բառերը անհրաժեշտ է փոխարինել՝ «Հայաստանի Հանրապետության առողջապահության նախարարության «Ինֆեկցիոն հիվանդությունների ազգային կենտրոն» և «Թոքաբանության ազգային կենտրոն» փակ բաժնետիրական ընկերությունների» բառերով:
4. Նախագծի 1-ին կետի 3-րդ ենթակետով լրացվող «ենթակետում» անհրաժեշտ է «ՀՀ» հապավումը բացել, նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի իրավակարգավորումը, միաժամանակ, Նախագծի 1-ին կետի 3-րդ ենթակետն անհրաժեշտ է շարադրել նույն կետի 2-րդ ենթակետից առաջ՝ ապահովելով փոփոխությունների և լրացման հաջորդականությունը:
5. Նախագծում անհրաժեշտ է նախատեսել առանձին դրույթ, որի համաձայն՝ Հայաստանի Հանրապետության կառավարության 2018 թվականի ապրիլի 12-ի N 489-Ն որոշման նախաբանում կլրացվի՝ Նախագծի 1-ին կետի 3-րդ ենթակետով լրացվող «ենթակետի» համար Հայաստանի Հանրապետության հարկային օրենսգրքի համապատասխան լիազորող նորմը:
6. Նախագծի 2-րդ կետում «պաշտոնական հրապարակման օրվան հաջորդող օրը» բառերն անհրաժեշտ է փոխարինել «պաշտոնական հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթը, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
7. Նախագծին կից ներկայացված Հիմնավորումը թերի է, մասնավորապես Նախագծի 1-ին կետի 1-ին և 2-րդ ենթակետերով նախատեսվում են  փոփոխություններ և հիմնավորումը հնարավորություն չի տալիս բավարար չափով գնահատել փոփոխությունների անհրաժեշտությունը, ուստի հաշվի առնելով վերոնշյալը անհրաժեշտ է Հիմնավորումը լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	








1. Չի ընդունվել
Հաշվի առնելով դիրքորոշման 5-րդ կետը նախագիծը լրացվել է նոր կետով, հետևաբար որոշման մեջ կատարվել են «լրացումներ»:







2. Ընդունվել է 
Կատարվել է համապատասխան փոփոխություն: 







3. Ընդունվել է 
Կատարվել է համապատասխան փոփոխություն:





4. Ընդունվել է 
Կատարվել են համապատասխան փոփոխություններ:







5. Ընդունվել է 
Կատարվել է համապատասխան լրացում:






6. Ընդունվել է 
Կատարվել է համապատասխան փոփոխություն:











7. Ընդունվել է 
[bookmark: _GoBack]Հիմնավորումը լրամշակվել է: 


Առողջապահության նախարարություն
